
UUM ONLINE: Penularan pandemik Covid-19 yang melanda di seluruh dunia kini turut memberi impak 
kepada universiti khususnya terhadap pengambilan dan kemasukan pelajar antarabangsa. 
  
Bagi mengelak situasi ini berterusan, Bahagian Pemasaran UUM mempergiatkan lagi program promosi 
universiti di peringkat antarabangsa untuk menarik lebih ramai jumlah pelajar untuk melanjutkan pengajian 
ke UUM. 
  
Pengarah Pemasaran, Norazlin Abdul Jalil berkata, pihaknya telah mengambil langkah proaktif melalui 
penyertaan pameran pendidikan ‘YES2MALAYSIA – The Biggest Virtual Education Malaysia Expo’ Arab 
Saudi pada 30 April hingga 2 Mei lalu yang julung kali diadakan secara maya. 
  
Menurutnya, penyertaan UUM dalam program promosi antarabangsa seumpama ini bertujuan untuk 
mempromosi dan mewujudkan kolaborasi baru bagi UUM dengan lebih 20 universiti yang turut menyertai 
program tersebut. 
  
Katanya, UUM mensasarkan kemasukan lebih ramai pelajar antarabangsa dari Arab Saudi ke UUM dan 
mengikut rekod, seramai 9 pelajar pasca siswazah dari Arab Saudi sedang mengikuti pengajian di 
universiti ini. 
  
"Penglibatan UUM dalam program promosi secara agresif dan konsisten melalui expo pendidikan secara 
maya ini dapat memastikan visibility UUM di pasaran negara timur tengah khususnya Arab Saudi dalam 
kalangan pelajar tempatan. 
  
"Pameran yang berlangsung selama 3 hari itu dikendalikan secara atas talian dengan pembangunan ruang 
pameran virtual yang mempamerkan info berkaitan universiti, program-program pengajian serta sesi Live 
Chat yang dikendalikan wakil universiti daripada Bahagian Pemasaran serta dekan dan pensyarah dari 
UUM COB, UUM CAS, UUM COLGIS, OYAGSB, AHSGS dan GSGSG," katanya. 
  
Sesi Live Chat yang melibatkan wakil UUM akan berinteraksi dengan pengunjung pameran secara online 
mulai 1 hingga 3 Mei pada jam 2 hingga 6 pagi. 

